Vesturlands- og Vestfjarðamót í sveitakeppni

Akranesi 3. og 4. janúar 2020
Reglugerð 
1. Spiluð er sveitakeppni, 11 spila leikir, 9 umferðir eða samtals 99 spil.  Mótið er þrískipt.  Í fyrsta lagi opið silfurstigamót þar sem allar sveitir eru jafnréttháar.  Í öðru lagi keppni um titilinn Vesturlands- og Vestfjarðameistari í sveitakeppni þar sem þær sveitir keppa sem skipaðar eru minnst 3/5 spilurum sem skráðir eru í bridgefélög á þeim svæðum og í þriðja lagi undankeppni um rétt til að spila fyrir hönd Vesturlands og Vestfjarða í undanrásum Íslandsmótsins í sveitakeppni.  Heildarúrslit ráða röðun í hverju móti fyrir sig og eru allir leikir jafnréttháir.

2. Gefnar eru 77 mín á hvern leik og 5 sektarlausar mínútur til að klára.  Fari sveitir ítrekað yfir tímamörk er sektum beitt.  Fyrst 0,5 stig og síðan 1 stig eftir það. Ef spilamennska dregst meira en 5 mínútur fram yfir tilsettan tíma getur keppnisstjóri/dómnefnd stöðvað spilamennsku og gilda þá til útreiknings þau spil sem spiluð hafa verið á báðum borðum. 
3.  Tuttugu vinningsstig eru til skipta fyrir hvern leik.  

4. Allir leikir reiknast með IMP stigum og vinningsstigum.  Verði sveitir jafnar að vinningsstigum, telst sú sveit hærri, sem fleiri stig fékk gegn 3 efstu sveitunum að þeim frátöldum.  Ef þá er enn jafnt gildir innbyrðisleikur og ef enn er jafnt gildir  heildarhlutfall IMP stiga.  Þrautarlending er hlutkesti.

5. Fimm efstu sveitirnar öðlast rétt til þátttöku í undanúrslitum Íslandsmóts í sveitakeppni.

6. Spilað er um 11 silfurstig í hverjum leik.  Í lok móts er úthlutað verðlaunastigum samkvæmt eftirfarandi:  1. sæti 42 stig pr. spilara.  2. sæti 30 stig pr. spilara.  3. sæti 21 stig pr. spilara.
7. Keppendum er skylt að leggja fram útfyllt kerfiskort um sagn- og spilavenjur.  Nota skal viðvörunina “ALERT”  að fjórða sagnstigi en þó skal gefa viðvörun á allar  gerfisagnir í fyrsta sagnhring nema 4 grönd.  Aldrei skal gefa viðvörun á sögnina 4 grönd og aldrei á dobl eða redobl.  Nota skal viðvörunina “STOP” þegar stokkið er yfir sagnstig.

8. Þar sem keppnisstjóri er jafnframt spilari verða álitaefni í einhverjum tilfellum afgreidd af dómnefnd.
9. Komi upp ágreiningur við borðið sker keppnisstjóri/dómnefnd úr.  Skal það gert skriflega innan 15 mínútna frá lokum leiksins. Úrskurði keppnisstjóra má skjóta til dómnefndar en í því tilfelli að kæra snerti spilandi keppnisstjóra gildir úrskurður dómnefndar.  Áfrýjunarfé að upphæð kr. 5000 skal fylgja áfrýjun.  Skal það gert innan 30 mínútna frá úrskurði úrskurðarnefndar.

10. Ef í ljós kemur að sveitarfélagar hafa setið eins í leiknum, í opnum sal og lokuðum sal skulu úrslit leiksins verða 8-8.  Ef það gerist oftar en einu sinni fær viðkomandi sveit 0 vinningsstig.

11. Sú sveit sem talin er upp á undan skal sitja N-S í opnum sal.  Hún ber jafnframt ábyrgð á því að rétt spil séu spiluð.  Innan við 3 mín. frá lokum hvers leiks skal hver sveit skila inn staðfestri niðurstöðu um úrslit leiksins.

12. Öll neysla og meðferð áfengis í spilasal meðan á mótinu stendur er bönnuð.

13. Að öðru leyti en að ofan greinir er spilað eftir alþjóðalögum um keppnisbridge.

